
Aditikrita Vasudeva Stutih

அதி³திக்ரு’தா வாஸுதே³வஸ்துதி:

அதி³திருவாச -

நம:ஸர்வார்திநாஶாய நம: புஷ்கரமாலிநே ।
நம: பரமகல்யாணகல்யாணாயாதி³வேத⁴ஸே ॥ 1॥
நம: பங்கஜநேத்ராய நம: பங்கஜநாப⁴யே ।
ஶ்ரிய: காந்தாய தா³ந்தாய தா³ந்தத்³ரு’ஶ்யாய சக்ரிணே ॥ 2॥
நம: பங்கஜஸம்பூ⁴திஸம்ப⁴வாயாத்மயோநயே ।
நம: ஶங்கா²ஸிஹஸ்தாய நம: கநகரேதஸே ॥ 3॥
ததா²த்மஜ்ஞாநவிஜ்ஞாந யோகி³சிந்த்யாத்மயோகி³நே ।
நிர்கு³ணாயாவிஶேஷாய ஹரயே ப்³ரஹ்மரூபிணே ॥ 4॥
ஜக³த்ப்ரதிஷ்டி²தம் யத்ர ஜக³தா யோ ந த்³ரு’ஶ்யதே ।
நம:ஸ்தூ²லாதிஸூக்ஷ்மாய தஸ்மை தே³வாய ஶங்கி²நே ॥ 5॥
யம் ந பஶ்யந்தி பஶ்யந்தோ ஜக³த³ப்யகி²லம் நரா: ।
அபஶ்யத்³பி⁴ர்ஜக³த்யத்ர ந தே³வோ ஹ்ரு’தி³ஸம்ஸ்தி²த: ॥ 6॥
யஸ்மிந்நேவ விநஶ்யேத யஸ்யைதத³கி²லம் ஜக³த் ।
தஸ்மை ஸமஸ்தஜக³தாமாதா⁴ராய நமோ நம: ॥ 7॥
ஆத்³ய: ப்ரஜாபதிபதிர்ய: ப்ரபூ⁴ணாம் பதி: பர: ।
பதி:ஸுராணாம் யஸ்தஸ்மை நம: க்ரு’ஷ்ணாய வேத⁴ஸே ॥ 8॥
ய: ப்ரவ்ரு’த்தௌ நிவ்ரு’த்தௌ ச இஜ்யதே கர்மபி: ⁴ ஸ்வகை: ।
ஸ்வர்கா³பவர்க³ப²லதோ³ நமஸ்தஸ்மை க³தா³ப்⁴ரு’தே ॥ 9॥
யஶ்சிந்த்யமாநோ மநஸா ஸத்³ய: பாபம் வ்யபோஹதி ।
நமஸ்தஸ்மை விஶுத்³தா⁴ய பராய ஹரிவேத⁴ஸே ॥ 10॥
யம் பு³த்³த்⁴வா ஸர்வபூ⁴தாநி தே³வதே³வேஶமவ்யயம் ।
ந புநர்ஜந்மமரணே ப்ராப்நுவந்தி நமாமி தம் ॥ 11॥

அதி³திக்ரு’தா வாஸுதே³வஸ்துதி:

யோ யஜ்ஞே யஜ்ஞபரமைரிஜ்யதே யஜ்ஞஸம்ஜ்ஞித: ।
தம் யஜ்ஞபுருஷம் விஷ்ணும் நமாமி ப்ரபு⁴மீஶ்வரம் ॥ 12॥
கீ³யதே ஸர்வதே³வேஷு வேத³வித்³பி⁴ர்விதா³ம் பதி: ।
யஸ்தஸ்மை வேத³வேத்³யாய விஷ்ணவே ஜிஷ்ணவே நம: ॥ 13॥
யதோ விஶ்வம் ஸமுத்பந்நம் யஸ்மிம்ஶ்ச லயமேஷ்யதி ।
விஶ்வாக³ம ப்ரதிஷ்டா²ய நமஸ்தஸ்மை மஹாத்மநே ॥ 14॥
ப்³ரஹ்மாதி³ஸ்தம்ப³பர்யந்தம் யேந விஶ்வமித³ம் ததம் ।
மாயாஜாலம் ஸமுத்தர்தும் தமுபேந்த்³ரம் நமாம்யஹம் ॥ 15॥
யஸ்து தோயஸ்வரூபஸ்தோ² பி³ப⁴ர்த்யகி²லமீஶ்வர: ।
விஶ்வம் விஶ்வபதிம் விஷ்ணும் தம் நமாமி ப்ரஜாபதிம் ॥ 16॥
யமாராத்⁴ய விஶுத்³தே⁴ந மநஸா கர்மணா கி³ரா ।
தரந்த்யவித்³யாமகி²லாம் தமுபேந்த்³ரம் நமாம்யஹம் ॥ 17॥
விஷாத³தோஷரோஷாத்³யை:ர்யோऽஜஸ்ரம் ஸுக²து:³க²ஜை: ।
ந்ரு’த்யத்யகி²லபூ⁴தஸ்த²ஸ்தமுபேந்த்³ரம் நமாம்யஹம் ॥ 18॥
மூர்தம் தமோऽஸுரமயம் தத்³வதா⁴த்³விநிஹந்தி ய: ।
ராத்ரிஜம் ஸூர்யரூபீவ தமுபேந்த்³ரம் நமாம்யஹம் ॥ 19॥
கபிலாதி³ஸ்வரூபஸ்தோ² யஶ்சாஜ்ஞாநமயம் தம: ।
ஹந்தி ஜ்ஞாநப்ரதா³நேந தமுபேந்த்³ரம் நமாம்யஹம் ॥ 20॥
யஸ்யாக்ஷிணீ சந்த்³ரஸூர்யௌ ஸர்வலோகஶுபா⁴ஶுப⁴ம் ।
பஶ்யத: கர்ம ஸததமுபேந்த்³ரம் தம் நமாம்யஹம் ॥ 21॥
யஸ்மிந் ஸர்வேஶ்வரே ஸர்வம் ஸத்யமேதந்மயோதி³தம் ।
நாந்ரு’தம் தமஜம் விஷ்ணும் நமாமி ப்ரப⁴வாப்யயம் ॥ 22॥
யச்ச தத்ஸத்யமுக்தம் மே பூ⁴யாம்ஶ்சாதோ ஜநார்த³ந: ।
ஸத்யேந தேந ஸகலா: பூர்யந்தாம் மே மநோரதா:² ॥ 23॥
ஏவம் ஸ்துத:ஸ ப⁴க³வாந் வாஸுதே³வ உவாச தாம் ।
அத்³ரு’ஶ்ய:ஸர்வபூ⁴தாநாம் தஸ்யா:ஸந்த³ர்ஶநே ஸ்தி²த: ॥ 24॥
மநோரதா²ம் ஸ்த்வமதி³தே யாநிச்ச²ஸ்யபி⁴வாங்சி²தாந் ।
தாம்ஸ்த்வம் ப்ராப்ஸ்யஸி த⁴ர்மஜ்ஞே மத்ப்ரஸாதா³ந்ந ஸம்ஶய: ॥ 25॥

ஶ‍்ரு’ணுஷ்வ ஸுமஹாபா⁴கே³ வரோ யஸ்தே ஹ்ரு’தி³ஸ்தி²த: ।
தமாஶு வ்ரியதாம் காமம் ஶ்ரேயஸ்தே ஸம்ப⁴விஷ்யதி ।
மத்³த³ர்ஶநம் ஹி விப²லம் ந கதா³சித்³ப⁴விஷ்யதி ॥ 26॥
இதி மத்ஸ்யபுராணே அதி³திக்ரு’தா வாஸுதே³வஸ்துதி:ஸமாப்தா ।
இதி விஷ்ணுத⁴ர்மேஷு பஞ்சஸப்தத்யாத்⁴யாயாந்தர்க³தம் அதி³திக்ரு’தம்
விஷ்ணுஸ்தோத்ரம் ஸம்பூர்ணம்

